
2025-jıl 3-aprel VII-7-45-13-183-K/25 Qaraózek rayonı

Qaraózek rayonındaǵı geografiyalıq obyektlerge qayta atama beriw haqqında

Ózbekstan Respublikası “Geografiyalıq obyektlerdiń atamaları haqqında”ǵı
Nızamınıń 9- hám 10-statyası, Ózbekstan Respublikası Ministrler Kabinetiniń 2014-jıl
4-mart kúngi “Qalalar, posyolkalar, awıllar hám awıllardıń máhállelerin dúziw,
birlestiriw, bóliw hám tamamlaw, sonıń menen birge olardıń shegaraların belgilew hám
ózgertiw, olarǵa atama beriw hám olardıń atın ózgertiw tártibi haqqındaǵı Nızamdı
tastıyıqlaw haqqında”ǵı 48-sanlı sheshimi, sonday-aq, Ózbekstan Respublikası
Ekonomika hám finans Ministrligi janındaǵı Kadastr agentliginiń Geografiyalıq
obyektlerge atama beriw hám olardı qayta atamalaw haqqındaǵı usınıslardı mámleketlik
ekspertizadan ótkeriw boyınsha ekspert komissiyasınıń 2025-jıl 17-fevral kúngi berilgen
05-19-2416-sanlıekspertiza juwmaǵına tiykar Ózbekstan Respublikası «Jergilikli
mámleketlik hákimiyat haqqında»ǵı Nızamınıń 6- hám 24-statyalarına muwapıq Xalıq
deputatları Qaraózek rayonlıq Keńesi

SHESHIM ETEDI:

1. Ózbekstan Respublikası Ekonomika hám finans Ministrligi janındaǵı Kadastr
agentliginiń Geografiyalıq obyektlerge atama beriw hám olardı qayta atamalaw
haqqındaǵı usınıslardı mámleketlik ekspertizadan ótkeriw boyınsha ekspert
komissiyasınıń 2025-jıl 17-fevral kúngi berilgen 05-19-2416-sanlıekspertiza juwmaǵına
muwapıq Qaraózek rayon hákimliginiń rayon aymaǵındaǵı geografiyalıq obyektlerge
atama beriw boyınsha usınısı maqullansın.

2. Ózbekstan Respublikası Ekonomika hám finans Ministrligi janındaǵı Kadastr
agentliginiń Geografiyalıq obyektlerge atama beriw hám olardı qayta atamalaw
haqqındaǵı usınıslardı mámleketlik ekspertizadan ótkeriw boyınsha ekspert
komissiyasınıń ekspertiza juwmaǵına hám usı tiykarda Qaraózek rayonı hákimliginiń
geografiyalıq obyektlerge atama beriw hám olardı qayta atamalaw máseleleri boyınsha
komissiyasınıń usınısına tiykar ámeldegi «Birdem» awıl puqaralar jıyını atamasın
«Qaraózek» awıl puqaralar jıyını atamasına hám ámeldegi «Qaraózek» posyolka
puqaralar jıyını atamasın «Jańa Qaraózek» posyolka puqaralar jıyını atamasına
ózgertilsin.

3. Qaraózek rayonı hákimligi (B.Ayapbergenov, G.Ametov, I.Kosıbaev), rayonlıq
Statistika bólimi (A.Joldasbaev), Mámleketlik kadastrlar palatası Qaraózek rayonı filialı



(J.Turdıkulov), rayonlıq Qurılıs hám úy-jay kommunal xojalıǵı bólimi (I.Dawletiyarov),
rayonlıq mákeme, shólkemler menen birgelikte:

- ataması ózgertilgen geografiyalıq obyektti mámleketlik dizimnen ótkeriw hám
elektron bazanı qáliplestiriw, jumıs júritiw hújjetlerine tiyisli ózgertiwler kirgiziw menen
baylanıslı barlıq ilajlardı ámelge asırsın.

4. Rayonlıq Ishki isler bólimi (B.Shaxanov)ne:
- ataması ózgergen geografiyalıq obyektti usı aymaqta jasawshı xalıqtıń puqaralıq

pasportlarına, usı aymaq sáwlelendirilgen jol belgilerine tiyisli ózgertiwler kiritiw
jumısların shólkemlestirilgen túrde ámelge asırsın.

5. Rayon Qurılıs hám úy-jay kommunal xojalıǵı bólimi (I.Dawletiyarov)ne:
- aymaqlarda ataması ózgergen geografiyalıq obyekttiń jańa ataması jazılǵan

kórsetkish hám belgilerin zamanagóy dizayn tiykarında basqıshpa-basqısh ornatılıw
ilajları kórilsin.

6.Usı sheshim “Miynet bayraǵı” gazetasında rásmiy daǵaza etilsin hámde rayon
hákimliginiń rásmiy veb-saytına jaylastırılsın.

7.Usı sheshimniń orınlanıwın qadaǵalaw Xalıq deputatları Qaraózek rayonlıq
Keńesiniń turaqlı komissiyalarına júklensin.

